Хуршида Олимова
(Карши, Узбекистан)
АТОҚЛИ ОТЛАРНИНГ ГРАММАТИК ШАКЛЛАРИ

Сўз туркумларини ажратишнинг муҳим мезонларидан бири – улар таркибидаги бирликларнинг у ёки бу грамматик шаклларига эга бўлишидир. От туркумидаги сўзларнинг асосий хусусиятларидан бири – сон категориясига эгалигидир. Аммо отларнинг сон категориясига тобелиги бир хил кўринишга эга эмас. Отто Есперсен, хўп сон маъно хусусиятлари ҳақида гапираётиб, сон категориясининг уч хилда намоён бўлишини кўрсатиб ўтган эди: 1) одатдаги кўплик: horse + the other horse + the third horse (horses);  2) тахмин қилинаётган кўплик: We this is not me (I + I + I ….); 3) юқори даражадаги бирлик – nobility, crew, flock, etc.


Одатда, сон категориясининг мазмуни кўп миқдордаги предметларнинг алоҳида бир предметга қарама-қарши қўйилиши сифатида талқин қилинади. Буни, масалан, қуйидаги схемада тасвирлаш мумкин: ИН кўп = A1 + A2 + A3 +…An, яъни books =a book + the other books. Шу сабаб, А.И.Смирницкий кўплик сонини “бирлик сонда ифодаланган предметнинг сон жиҳатидан кўпайиши” деб таърифлашни маъқул кўрган эди. Бу эса, отлар асосан сон жиҳатидан чексизликка, ноаниқликка ишора қилинишидан гувоҳлик беради.


С.Д.Кацнельсон сон категориясига кўп вазифавийлик хос эканлигини, унинг ҳар бир маъноси нутқий фаолият жараёнида маълум бир вазифада намоён бўлишини қайд этган.


Шунинг билан биргаликда бу олим антрапонимлар маъноси аниқ бўлганлиги боис нутқ жараёнида кўплик шаклини олишлари шарт эмаслигини кўрсатиб ўтади. Бу турдаги отлар кўплик сонини олишганда лексик маънодаги қўзғалиш сезилади: Ломоносовлар “Ломоносов сифат ақлли кишилар”.


Нутқ жараёнида атоқли отларнинг маъно ўзгаришларига учраши махсус ўрганилган.
 Ушбу турдаги кўчишлар тил ва нутқ қарама-қаршилигини акс эттирса керак. Тил тушунчаси меъёр ва тизимни қамраб олади. Тил тизими кўпчилик тамонидан мавҳум тузилиш сифатида қаралиб, тилнинг мавжудлигини акс эттиради, унинг фаоллашуви инобатга олинмайди. Меъёрнинг мавҳумлиги бироз пастроқ ва тилнинг одатий фаоллашув ҳолатларини инобатга олади. Меъёр тизимни чегаралаб туради ҳамда лисоний белгининг денотат билан боғлиқ жиҳатларини кўрсатиб туради.


Грамматик категориялар аналитик ҳолда синтетик-морфологик кўринишларда ифода топадиган тиллардаги фарқ маълум бир қолип (модел)нинг воқеланишида кўринади.


Айрим лексик-семантик гуруҳларга оид отларнинг кўплик сон ифодасидаги хусусиятларини қиёслаб кўрамиз. Бунда И.В.Ариольд тамонидан таклиф қилинган таснифга мурожаат қиламиз.
 Бу тасниф қуйидаги кўринишга эга: 
1. Атоқли ва турдош от. Бундай гуруҳланиш семантик мезонга таянади, яъни турдош отларнинг маъноси аниқлиги ва атоқли отларнинг маъноси номаълумлиги; 
2. Денотатнинг аниқ ёки мавҳумлигига нисбатан ажраладиган муайян (конкрет) ва мавҳум отлар; 
3) Муайян отларнинг ягона ва кўпчилик турлари: table / tables – the moon; 
4) Охирги турдаги отлар моддий ёки мавҳум денотатли бўлиши мумкин; 
5) Муайян отларнинг денотати тирик ёки акси бўлиши мумкин (a man, volf - stone); 
6) Тирик денотатлар ҳайвонлар ва ўсимликлар дунёсига оид бўлади; 
7) Кейинги тақсимотда ҳайвонлар ва инсонлар фарқланади; 
8) Инсон гуруҳига оид отлар жамоавий ва ягоналик маъноларига эга.


Атоқли отларда кўплик маъносининг ифодаланиши масаласи кам ўрганилган соҳа. Кўпчилик тадқиқотчилар атоқли отларнинг кўпчилик сон маъносига эга бўлишини батамом инкор этадилар. Ҳ.Суний, А.Гардиниер каби инглиз олимлари жамовий атоқли отлар мавжудлигини тан оладилар. 

Атоқли отлар кўплик сонинг яна бир хусусиятига эътибор қаратиш лозим. Бу отлар чегараланган миқдордаги денотатларни атайди. Турдош отлар кўплиги чексиз: table = table1 + table2 + table3 + table3 + table4 + tablen, лекин the Alps –ҳар қандай тоғлар бўлмасдан, балки маълум жуғрофий жойлашувдаги тоғлардир. The United States of America – ҳар қандай штатлар бўлмасдан, балки Шимолий Америкада ягона бир давлат таркибидага бириккан штатлардир. Бундан ташқари, ҳар бир штатнинг ўз номи ҳам бор: Washington, Ohaio, Illinoice, etc. The Temperleys –ҳар қандай одамлар бўлмасдан, балки ягона бир оилага бирлашган шахслар, оила аъзоларининг сони аниқ.



Шундай қилиб, сон категорияси фақат турдош отлар учун грамматик моҳиятга эга. Ушбу категория отларнинг турли лексик-грамматик гуруҳларида турли семантик мазмунга эга бўлади. Муайян турдош отларда сон категорияси чексиз мажмуаларни ҳосил қилади. Атоқли отлар гуруҳларида кўплик сон шаклининг пайдо бўлиши, биринчидан, эллипсис ҳолатларида аниқ денотат ифодаланишида қўлланса, иккинчидан, атоқли отнинг турдош отлар қаторига оккозионал кўчишида пайдо бўлди. 

